
Abstrak: Buku ini membawa pembaca dalam perjalanan menyeluruh untuk 
memahami konsep, dasar serta strategi dalam membentuk bandar yang 
selamat, harmoni dan bebas daripada ancaman jenayah. Terdapat empat 
bahagian utama yang menggali dengan mendalam setiap elemen penting 
dalam pembangunan bandar selamat. 

Dasar, Polisi, dan Implementasi Bandar Selamat di Malaysia menelusuri 
kerangka dasar keselamatan bandar yang telah dibangunkan di Malaysia. Ia 
mengupas pelaksanaan Program Bandar Selamat dan keberkesanannya, serta 
menganalisis cabaran dalam melaksanakan dasar-dasar ini secara 
menyeluruh di seluruh negara. Jenayah dan Keselamatan Bandar di Malaysia 
pula memberi tumpuan kepada pola-pola jenayah yang sering berlaku di 
kawasan bandar, dengan penekanan pada kesan-kesan sosial dan ekonomi 
terhadap komuniti. Bahagian ini memberikan pandangan mendalam tentang 
isu-isu keselamatan yang memerlukan perhatian segera, serta cadangan-
cadangan untuk mengurangkan kesan jenayah terhadap kehidupan 
masyarakat bandar. Meningkatkan Keselamatan Bandar: Cabaran, Strategi, 
dan Implikasi Masa Depan membincangkan dengan teliti cabaran semasa 
yang dihadapi dalam memperkenalkan dan melaksanakan inisiatif 
keselamatan bandar. Buku ini menawarkan strategi-strategi baru yang 
proaktif dan penilaian terhadap potensi impak sosial dan ekonomi dari 
perubahan-perubahan yang mungkin berlaku pada masa depan.

Buku ini adalah lebih daripada sekadar sumber rujukan; ia adalah panduan 
praktikal dan teori yang memberi wawasan penting kepada pembuat dasar, 
perancang bandar, pengkaji, serta individu yang berhasrat untuk memahami 
dengan lebih mendalam bagaimana kita boleh bersama-sama mewujudkan 
bandar yang lebih selamat untuk semua. Temui langkah-langkah penting 
yang perlu diambil untuk mencapai transformasi bandar yang lebih selamat 
dan mampan di Malaysia!

Kata Kunci: Bandar, komuniti, keselamatan, sosial, ekonomi

Dengan nama Allah Yang Maha Pemurah lagi Maha 
Penyayang.

Segala puji bagi Allah, Tuhan semesta alam. Selawat dan 
salam ke atas junjungan besar Nabi Muhammad SAW, 
ahli keluarga baginda, para sahabat dan mereka yang 
mengikuti jejak langkah baginda dengan ihsan hingga 
hari kiamat.  Alhamdulillah dengan izin-Nya, buku bertajuk 
TRANSFORMASI BANDAR SELAMAT: KAJIAN LITERATUR 
DAN STRATEGI PERLAKSANAAN ini dapat diterbitkan.  
Buku ini diterbitkan dengan tujuan untuk menyumbang 
pada perbincangan yang semakin penting mengenai 
pembangunan bandar yang selamat terutamanya dalam 
konteks perancangan bandar di Malaysia. Seiring dengan 
perkembangan pesat urbanisasi dan peningkatan jumlah 
penduduk di bandar, isu keselamatan awam semakin 
menjadi perhatian utama. Keperluan untuk mencipta 
persekitaran yang selamat bagi masyarakat adalah 
tanggungjawab bersama yang melibatkan kerjasama 
antara pihak kerajaan, sektor swasta serta masyarakat itu 
sendiri.

Buku ini menggabungkan pelbagai kajian literatur yang 
relevan dan terkini tentang konsep bandar selamat serta 
pelbagai pendekatan yang telah diambil di seluruh dunia, 
khususnya di Malaysia untuk mencapai matlamat tersebut. 

Prakata

xviii

Dalam usaha untuk mengubah wajah bandar-bandar di 
Malaysia menjadi lebih selamat adalah penting untuk 
memahami teori-teori yang mendasari strategi pelaksanaan 
serta cabaran yang dihadapi dalam melaksanakan dasar-
dasar tersebut.  Sebagai penulis, kami berharap buku ini 
dapat memberikan gambaran yang jelas mengenai konsep 
dan strategi yang digunakan dalam transformasi bandar 
selamat, serta menginspirasi pembaca untuk meneroka 
lebih lanjut tentang cara-cara yang boleh digunakan 
untuk mewujudkan bandar yang lebih selamat, mampan 
dan inklusif. Buku ini juga bertujuan untuk memberi 
manfaat kepada pengamal dalam bidang perancangan 
bandar, dasar awam, dan keselamatan awam yang ingin 
memahami lebih mendalam tentang keberkesanan 
pelaksanaan program bandar selamat.

Akhir kata, kami mengucapkan terima kasih kepada 
semua pihak yang telah memberikan sokongan, idea, 
dan maklumat yang amat berharga dalam penulisan dan 
penerbitan buku ini. Semoga buku ini dapat memberikan 
sumbangan bermakna dalam usaha menuju kepada 
pencapaian bandar-bandar yang lebih selamat pada 
masa hadapan. Setinggi-tinggi penghargaan diucapkan 
kepada semua pihak yang telah menyumbang dalam 
penyediaan buku ini. Akhir kata, semoga buku ini memberi 
manfaat kepada semua pembaca dan menjadi panduan 
berguna dalam usaha kita bersama untuk menjejaki dan 
merealisasikan keselamatan bandar.

Sekian, Wabilahi taufiq wal hidayah, wassalamu’alaikum 
warahmatullahiwabarakatuh.

Siti Rasidah Md Sakip
Nadiyanti Mat Nayan
Nor Eeda Hj Ali
Penulis & Editor

Segala puji bagi Allah, Tuhan semesta alam. Selawat 
dan salam ke atas junjungan besar Nabi Muhammad 
SAW, ahli keluarga baginda, para sahabat, dan mereka 

yang mengikuti jejak langkah baginda dengan ihsan 
hingga hari kiamat.  Syukur alhamdulillah dengan rahmat 
dan keizinan-Nya, buku ini dapat disiapkan dan diterbitkan. 
Sebagai penulis, kami ingin merakamkan penghargaan dan 
ucapan terima kasih kepada semua individu dan pihak yang 
telah memberikan sokongan, bantuan dan pandangan 
yang sangat berharga sepanjang proses penyelidikan dan 
penulisan buku ini.

Kami juga ingin mengucapkan terima kasih kepada semua 
pihak yang telah menyumbang pada buku ini termasuk 
agensi-agensi kerajaan, institusi penyelidikan dan organisasi 
bukan kerajaan yang telah berkongsi data, laporan dan 
maklumat yang amat berguna. Tanpa kerjasama dan 
sokongan daripada mereka, banyak maklumat yang 
diperlukan untuk memperkayakan buku ini tidak akan 
tercapai.  Seterusnya, kepada rakan-rakan akademik dan 
penyelidik yang telah menjadi sumber inspirasi dan motivasi 
serta berkongsi idea dan pengetahuan yang memperkaya 
buku ini atas diskusi dan pandangan yang mencerahkan 
dalam mengembangkan pemahaman mengenai konsep 
bandar selamat.

Penghargaan

TRANSFORMASI BANDAR SELAMAT.indd   19TRANSFORMASI BANDAR SELAMAT.indd   19 6/16/2025   9:07:27 AM6/16/2025   9:07:27 AM



xx

Akhir sekali, kami ingin mengucapkan terima kasih 
kepada semua pembaca, penyelidik dan pengamal 
dalam bidang perancangan bandar dan keselamatan 
awam yang akan menggunakan buku ini sebagai sumber 
rujukan. Kami berharap buku ini dapat memberikan 
manfaat dan sumbangan kepada usaha kita bersama 
dalam mewujudkan bandar yang lebih selamat, mampan 
dan inklusif.  Semoga segala sumbangan dan sokongan 
yang diberikan oleh semua pihak yang terlibat mendapat 
ganjaran yang setimpal. 

Terima kasih.

1

1.1	 Pengenalan

Program Bandar Selamat (PBS) merupakan salah satu 
inisiatif utama kerajaan Malaysia dalam memastikan 
keselamatan rakyat diutamakan. Bermula pada tahun 
2004, program ini diwujudkan melalui kerjasama strategik 
antara PLANMalaysia dan pihak berkuasa tempatan dengan 
matlamat yang jelas menjadikan kawasan bandar dan luar 
bandar sebagai ruang yang selamat untuk semua. Program 
ini diperkenalkan seiring dengan komitmen kerajaan 
untuk menangani cabaran jenayah melalui pendekatan 
yang terancang dan sistematik.  Melalui sokongan penuh 
Majlis Menteri, Program Bandar Selamat (PBS) dimulakan 
dengan penyediaan panduan pelaksanaan khusus dan 
diterapkan di 38 pihak berkuasa tempatan di Semenanjung 
Malaysia pada tahun 2005. Langkah ini menjadi asas 
kepada pembangunan strategi keselamatan yang lebih 
menyeluruh di peringkat tempatan.

Dalam pelaksanaannya, pelbagai inisiatif diperkenalkan 
untuk meningkatkan keselamatan persekitaran. 
Antaranya termasuk pemasangan kamera litar tertutup 
(CCTV), penyediaan pencahayaan jalan yang lebih baik 
dan penggunaan pendekatan Pencegahan Jenayah 
melalui Rekabentuk Persekitaran (CPTED). Langkah ini 
diselaraskan dengan Program Transformasi Kerajaan 

Bab 1 

Konsep dan Pendekatan Bandar Selamat

2.1	 Pengenalan

Bab ini membincangkan dasar, polisi dan pelaksanaan 
Program Bandar Selamat di Malaysia yang merupakan 
salah satu inisiatif penting dalam memastikan keselamatan 
dan kesejahteraan bandar. Keselamatan awam menjadi 
komponen utama dalam pembangunan bandar yang 
memerlukan dasar dan polisi yang kukuh sebagai asas 
untuk pelaksanaannya. Perbincangan dalam bab ini 
merangkumi dasar dan polisi keselamatan negara yang 
menjadi panduan utama dalam usaha menjadikan bandar 
lebih selamat. Selain itu, implementasi dan perkembangan 
Program Bandar Selamat turut dibincangkan untuk 
memahami pencapaian serta langkah yang telah diambil 
sejak pelancarannya.  Namun, cabaran dalam pelaksanaan 
Program Bandar Selamat juga diketengahkan termasuk 
isu kekangan sumber, kerjasama antara agensi dan 
penyelarasan pelaksanaan. Melalui analisis ini, bab ini 
menyediakan pandangan menyeluruh tentang bagaimana 
dasar, polisi dan pelaksanaan dapat dioptimumkan untuk 
menjamin keberhasilan program ini pada masa hadapan.

Bab 2 

Dasar, Polisi dan Implementasi Bandar Selamat di 
Malaysia

3.1	 Pengenalan

Bab ini meneliti isu jenayah dan keselamatan bandar 
di Malaysia dan merupakan aspek penting dalam 
mewujudkan persekitaran hidup yang selamat dan 
harmoni. Keselamatan bandar bukan sahaja menjadi 
penanda aras kesejahteraan masyarakat tetapi juga 
mempengaruhi tahap pembangunan ekonomi dan sosial 
negara.  Perbincangan dimulakan dengan situasi kadar 
jenayah di Malaysia untuk memberikan gambaran semasa 
dan memahami pola serta trend jenayah di kawasan 
bandar. Seterusnya, teori-teori penjenayahan dikupas untuk 
mengenal pasti punca dan faktor yang mendorong kejadian 
jenayah.  Hubungan antara jenayah dan persekitaran juga 
dianalisis bagi mengenal pasti bagaimana elemen-elemen 
fizikal seperti reka bentuk bandar dan infrastruktur boleh 
mempengaruhi kadar jenayah. Akhir sekali, pendekatan 
pencegahan jenayah melalui perancangan dan reka 
bentuk persekitaran fizikal diketengahkan sebagai strategi 
utama untuk mewujudkan bandar yang lebih selamat. Bab 
ini bertujuan memberikan pemahaman yang menyeluruh 
tentang isu jenayah bandar dan pendekatan yang boleh 
diambil untuk meningkatkan keselamatan masyarakat.

Bab 3 

Jenayah dan Keselamatan Bandar di Malaysia

4.1	 Pengenalan

Bab ini membincangkan isu keselamatan bandar dengan 
memberi tumpuan pada cabaran yang dihadapi serta 
implikasi masa depan dalam mewujudkan bandar selamat. 
Perbincangan bermula dengan mengenal pasti cabaran 
utama yang mempengaruhi keberkesanan langkah-
langkah keselamatan bandar termasuk aspek perancangan, 
pelaksanaan dan pengurusan bandar. Implikasi daripada 
cabaran ini turut dianalisis untuk memahami bagaimana 
perkara ini boleh mempengaruhi kehidupan penduduk 
bandar serta usaha pembangunan mampan.  Seterusnya, 
bab ini mengemukakan strategi yang relevan dan praktikal 
untuk meningkatkan keselamatan bandar. Pendekatan 
strategik ini merangkumi pelbagai inisiatif yang 
melibatkan penggunaan teknologi, reka bentuk bandar 
dan penglibatan komuniti sebagai langkah holistik dalam 
menangani cabaran keselamatan. 

4.2	 Cabaran dan Implikasi Masa Depan Bandar 
Selamat

Pelaksanaan Program Bandar Selamat (PBS) di Malaysia 
berdepan dengan pelbagai cabaran yang unik dan 
berbeza mengikut Pihak Berkuasa Tempatan (PBT) di 
setiap negeri. Setiap negeri menghadapi kekangan 

Bab 4 

